ԱՄՓՈՓԱԹԵՐԹ
« ԹՄՐԱՄԻՋՈՑՆԵՐԻ ԵՎ ՀՈԳԵՄԵՏ (ՀՈԳԵՆԵՐԳՈՐԾՈՒՆ) ՆՅՈՒԹԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	
	Առարկության, առաջարկության հեղինակը¸
Գրության ստացման ամսաթիվը, գրության համարը
	

Առարկության. առաջարկության բովանդակությունը
	

Եզրակացություն
	

Կատարված փոփոխությունները

	1.
	ՀՀ մարդու իրավունքների պաշտպան
15.01.2020 թվականի թիվ 01/13.4/75-20 գրություն
	«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի վերաբերյալ նկատառումներ չկան 
	Ընդունվել է ի գիտություն
	

	2.
	ՀՀ ֆինանսների նախարարություն 17.12.2019 թվականի թիվ 01/11-4/20940-2019 գրություն
	 «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն

	ՀՀ գլխավոր դատախազի տեղակալ 18.12.2019 թվականի թիվ 02/20/17599-19 գրություն
	«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն
	

	4.
	ՀՀ Ազգային անվտանգության ծառայության տնօրեն 25.12.2019 թվականի թիվ  11/1289 գրություն
	«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի ընդունումն իր մեջ ռիսկեր է պարունակում թմրամիջոցների ապօրինի շրջանառության դեղ իրականացվող օպերատիվ վերահսկողության տեսանկյունից
	Ընդունվել է ի գիտություն
	Վերահսկողությունը սույն օրենքի կարգավորման առարկային դուրս է:

	5.
	ՀՀ Քննչական կոմիտեի նախագահ 15.01.2020 թվականի թիվ 01/22/722-20 գրություն
	««Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ առկա են հետևյալ դիտողություններն ու առաջարկությունները.
1. Նախագծի 1-ին հոդվածով փոփոխվող 11-րդ հոդվածի 1-ին մասում «խմբագրել հետևյալ բովանդակությամբ» բառերը փոխարինել «շարադրել հետևյալ խմբագրությամբ» բառերով՝ Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 1-ին կետով հաստատված հավելվածի 294-րդ կետի պահանջներին համապատասխան:
 2. Նախագծի 1-ին հոդվածով փոփոխվող 11-րդ հոդվածի 2-րդ մասը շարադրել հետևյալ բովանդակությամբ. «օրենքի 31-33-րդ հոդվածներով» բառերը փոխարինել «հոդվածի 1-ին մասում» բառերով՝ Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 1-ին կետով հաստատված հավելվածի 288-րդ կետի պահանջներին համապատասխան:
3. Միաժամանակ, առաջարկվող իրավակարգավորմամբ պայմանավորված, անհրաժեշտ է նախատեսել վերահսկողության հստակ մեխանիզմներ՝ թմրամիջոցների ապօրինի շրջանառությունը բացառելու նպատակով: 


	









1.Ընդունվել է




















2. Ընդունվել է





















3. Չի ընդունվել
	









1.Կատարվել է համապատասխան փոփոխություն


















2.Կատարվել է համապատասխան  փոփոխություն 



















3.Վերահսկողության  մեխանիզմներ սահմանելը սույն օրենքի կարգավորման առարկայից դուրս են

	6.
	ՀՀ ոստիկանության 23.01.2020 թվականի թիվ 1/21/1748-20 գրության
	1.Նախագծի 1-ին հոդվածի 1-ին կետով խմբագրվող դրույթում «տրամադրված» բառից հետո առաջարկվում է լրացնել «`տվյալ նյութի ներմուծման» բառերը:













2.Անհրաժեշտ է նախագծով կարգավորել նաև արգելված նյութերը գիտական, ուսումնական, ինչպես նաև փորձագիտական գործունեության մեջ օգտագործելու հետ կապված հարաբերությունները:


3.Միաժամանակ, առաջարկվում է նախագծով նախատեսել բացառություն պետական մարմինների ենթակայությամբ գործող փորձագիտական կազմակերպությունների (ստորաբաժանումների) համար` հաշվի առնելով այն հանգամանքը, որ վերջիններիս կողմից իրականացվող փորձաքննությունների (հետազոտությունների) ընթացքում կիրառվում են ՀՀ օրենսդրությամբ արգելված նյութեր:
	1.Չի ընդունվել 





















2.Ընդունվել է ի գիտություն









3.Ընդունվել է 
	1. Թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների արտադրության և ներմուծման գործունեության իրականացման լիցենզիաներ ունեցող անհատ ձեռնարկատերերի կամ իրավաբանական անձանց կողմից գիտական և ուսումնական նպատակներով կամ փորձագիտական գործունեություն իրականացնելու համար լիցենզիան կոնկրետ նյութի համար չի տրամադրվում


2.պետական կառավարման մարմինները փորձագիտական նպատակներով կարող են ներմուծել արգելված նյութերի ցանկում ընդգրկված նյութեր միայն սույն օրենքի 17 հոդվածով սահմանված հավաստագրերի առկայության պայմաններում։

3. Նախագծում կատարվել է համապատասխան փոփոխություն:

	7.
	Արդարադատության նախարարություն
14.05.2020թ. թիվ 01/27.2/10115-2020 գրություն
	1.Նախագծի	 1-ին հոդվածի 1-ին մասի 1-ին կետով առաջարկվում է «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի (այսուհետ՝ Օրենք) 11-րդ հոդվածի 1-ին մասը շարադրել հետևյալ խմբագրությամբ.
 «1.Արգելված նյութերի օգտագործումը թույլատրվում է սույն օրենքի 33-րդ հոդվածով նախատեսված դեպքում, ինչպես նաև թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած դրանց պրեկուրսորների արտադրության և ներմուծման գործունեության իրականացման լիցենզիաներ ունեցող անհատ ձեռնարկատերերի կամ իրավաբանական անձանց կողմից գիտական և ուսումնական նպատակներով կամ փորձագիտական գործունեություն իրականացնելու դեպքում` Հայաստանի Հանրապետության կառավարության կողմից տրամադրված մեկանգամյա թույտվության հիման վրա, որի տրամադրման կարգը սահմանում է Հայաստանի Հանրապետության կառավարությունը:» 
      Նշյալ կարգավորման համաձայն՝ որպես համապատասխան գործունեության սուբյեկտներ դիտարկվում են անհատ ձեռնարկատերերը կամ իրավաբանական անձինք: Մինչդեռ, Նախագծի 2-րդ հոդվածով առաջարկվող կարգավորումներում սուբյեկտային շրջանակը նեղանում է՝ 31.1-րդ հոդվածում խոսքը գնում է միայն կազմակերպությունների մասին, իսկ 31.2-րդ հոդվածում՝ միայն իրավաբանական անձանց մասին: Հետևաբար, այս առումով Նախագծի նշյալ դրույթներն անհրաժեշտ է խմբագրել՝ համապատասխանեցնելով միմյանց:
	1. Ընդունվել է:
	1.Նախագիծը խմբագրվել է:

	
	
	2.  Բացի այդ, պարզ չէ ՀՀ կառավարության կողմից սահմանվող՝ ինչ կարգի մասին է խոսքը: Եթե խոսքը գնում է նոր կարգի մասին, ապա այս առումով անհրաժեշտ է Նախագծի անցումային դրույթներում նախատեսել դրա ընդունման նախատեսվող ժամկետները՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 5-րդ մասի 2-րդ կետի պահանջները:

	2. Ընդունվել է:
	2.Նախագիծը խմբագրվել է:

	
	
	3. Հարկ է նշել նաև, որ Նախագծով առաջարկվող 31.1-րդ հոդվածի 1-ին մասը անհրաժեշտ է համարակալել։
	3. Ընդունվել է:
	3.Նախագիծը խմբագրվել է:

	
	
	4.  Նախագծի 1-ին հոդվածի 1-ին մասի 2-րդ կետի կապակցությամբ հայտնում ենք, որ Օրենքի 11-րդ հոդվածի 2-րդ մասում «ինչպես նաև սույն հոդվածի 1-ին մասում նախատեսված նպատակներով» ձևակերպում չկա, ուստի Նախագծի քննարկվող կետի դրույթներն անհրաժեշտ է խմբագրել: 
	4. Ընդունվել է:
	4.Նախագիծը խմբագրվել է:

	
	
	5.  Նախագծի 1-ին հոդվածում «ՀՕ-518-Ն օրենքի» բառերից հետո անհրաժեշտ է լրացնել «(այսուհետ՝ Օրենք)» բառերը՝ նկատի ունենալով Նախագծի դրույթները:  

	5. Ընդունվել է:
	5.Նախագիծը խմբագրվել է:

	
	
	6. Նախագծի 2-րդ հոդվածով առաջարկվում է Օրենքը լրացնել նոր 31.2-րդ հոդվածով՝ հետևյալ բովանդակությամբ.  
«2. Հայաստանի Հանրապետության գլխավոր դատախազության, ոստիկանության, արդարադատության, առողջապահության, ազգային անվտանգության, մաքսային ոլորտների պետական կառավարման լիազոր մարմինների, գիտությունների ազգային ակադեմիայի փորձագիտական ստորաբաժանումներում կամ կազմակերպություններում, ինչպես նաև այն մարմիններում, որոնց Հայաստանի Հանրապետության օրենքով ուղղակիորեն վերապահված են համապատասխան լիազորություններ, իսկ փորձաքննությունները և դրանց հետ ուղղակիորեն կապված այլ գործողություններն իրականացվում են առանց լիցենզիայի:»
Նախ՝ «գլխավոր դատախազության ոլորտնի պետական կառավարման լիազոր մարմիններ» և «ոստիկանության ոլորտնի պետական կառավարման լիազոր մարմիններ» հասկացություններ ՀՀ գործող օրենսդրությունը չի նախատեսում, ինչպես նաև «իսկ» բառի օգտագործումը քննարկվող դրույթում տեղին չէ: Բացի այդ, գտնում ենք, որ քննարկվող կարգավորումը, ընդհանուր առմամբ, հաջող ձևակերպված չէ, այդ թվում նաև՝ սուբյեկտային շրջանակի առումով՝ չափազանց լայն ընդգրկում ունի: Ելնելով վերոգրյալից՝ Նախագծի քննարկվող դրույթն անհրաժեշտ է խմբագրել՝ դրանում հստակեցնելով նաև այն սուբյեկտների շրջանակը, որոնց վրա այն կտարածվի: 

	6. Ընդունվել է:
	6.Նախագիծը խմբագրվել է:



	8.
	Պետական եկամուտների կոմիտե
03.07.2020թ. թիվ 01/11-1/41943-2020 գրություն
	Սույնով հայտնում ենք, որ Գրությամբ ներկայացված «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չունենք: 

	Ընդունվել է ի գիտություն
	

	9.
	ՀՀ կրթության, գիտության, մշակույթի և սպորտի նախարարություն
01.07.2020թ. թիվ 
01/9.2.1/16513-20
	Ի պատասխան Ձեր 2020 թվականի հունիսի 24-ի N ԱԹ/22.1/14096-2020 գրության՝ հայտնում եմ, որ ՀՀ կրթության, գիտության, մշակույթի և սպորտի նախարարությունում քննարկվել է «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի փաթեթը, որի վերաբերյալ առաջարկություններ և դիտողություններ չկան:
	Ընդունվել է ի գիտություն
	

	10. 
	Վարչապետի աշխատակազմ
31.07.2020թ. թիվ 02/10.19/33590-2020 հանձնարարական
 
	Նախագծի 1-ին հոդվածով «Թմրամիջոցների և հոգեմետ (հոգեներգործուն) նյութերի մասին» ՀՀ օրենքի (այսուհետ՝ Օրենք) 11-րդ հոդվածի նոր խմբագրությամբ շարադրվող 1-ին մասի համաձայն՝ արգելված նյութերի օգտագործումը գիտական և ուսումնական նպատակներով կամ փորձագիտական գործունեություն մեջ թույլատրվում է կառավարության կողմից տրամադրված մեկանգամյա թույլտվության հիման վրա: Միևնույն ժամանակ Նախագծի 2-րդ հոդվածով Օրենքում լրացվող 31.1-ին  և  31.2-րդ հոդվածների համաձայն՝ արգելված նյութերի օգտագործումը վերոնշյալ նպատակներով թույլատրվում է գործունեության նշված տեսակի լիցենզիայի առկայության դեպքում: Հետևաբար, Նախագծի կարգավորումներից պարզ չէ, թե որն է արգելված նյութերը նշված նպատակներով օգտագործելու իրավական հիմքը. մեկանգամյա թույտվությունը, թե՞ գործունեության նշված տեսակի լիցենզիան:
 Ասվածի համատեքստում հարկ է նշել, որ եթե խոսքը գործունեության նշված տեսակի լիցենզիայի մասին է, ապա կարգավորումը խնդրահարույց է «Լիցենզավորման մասին» ՀՀ օրենքի 43-րդ հոդվածի տեսանկյունից, քանի որ թմրամիջոցները և հոգեմետ (հոգեներգործուն) նյութերը գիտական և ուսումնական նպատակներով, ինչպես նաև փորձագիտական գործունեություն մեջ օգտագործելը չեն հանդիսանում լիցենզավորման ենթակա գործունեության տեսակներ:
	Ընդունվել է
	Նախագծում կատարվել է համապատասխան փոփոխություն

	
	
	Նախագծի 2-րդ հոդվածով Օրենքում լրացվող 31.2-րդ հոդվածի 2-րդ մասի համաձայն՝ արդարադատության, առողջապահության, ազգային անվտանգության բնագավառների պետական կառավարման մարմինների, Պետական եկամուտների կոմիտեի, Գլխավոր դատախազության և Ոստիկանության կողմից թմրամիջոցների և հոգեմետ (հոգեներգործուն) նյութերի օգտագործմամբ փորձաքննությունները իրականացվում են առանց նշված գործունեությամբ զբաղվելու լիցենզիայի: Այս առումով հարկ է նշել, որ Օրենքի 6-րդ հոդվածի համաձայն՝ թմրամիջոցների և հոգեմետ (հոգեներգործուն) նյութերի շրջանառության և ապօրինի շրջանառության կանխարգելման բնագավառում պետական քաղաքականության սկզբունքներից է թմրամիջոցների և հոգեմետ (հոգեներգործուն) նյութերի շրջանառության հետ կապված գործունեության տեսակների լիցենզավորումը: Նշվածի համատեքստում գտնում ենք, որ Նախագծում պետական մարմինների մասով սահմանված բացառությունն ունի լրացուցիչ հիմնավորման կարիք:

	Ընդունվել է ի գիտության: 
	Հոդվածը խմբագրվել է
















          
